
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Коми Республикалӧн канмуа-аспом уджъёртасьӧмын участвуйтӧм йылысь» Коми Республикаса Оланпас олӧмӧ пӧртӧм серти мераяс йылысь 
«Коми Республикалӧн канмуа-аспом уджъёртасьӧмын участвуйтӧм йылысь» Коми Республикаса Оланпас серти Коми Республикаса Веськӧдлан котыр шуис:
1. Вынсьӧдны Коми Республикаын канмуа-аспом уджъёртасян проектъяс лыддьӧг лӧсьӧдан пӧрадок содтӧдын индӧм серти.

2. Индыны Коми Республикаса экономика сӧвмӧдан министерствоӧc Коми Республикаса олӧмӧ пӧртысь власьт органӧн, кутшӧмӧс уполномочитӧма пӧртны олӧмӧ канмуа-аспом уджъёртасян дінмуса шӧринлысь уджъяссӧ. 
3. Тайӧ шуӧм олӧмӧ пӧртӧм бӧрся видзӧдны Коми Республикаса Юралысьӧс вежысь А.А.Буровлы да Коми Республикаса Юралысьӧс вежысь - Коми Республикалӧн сьӧм овмӧсса министр В.А.Тукмаковлы кывкутана могъяс юклӧм серти. 

4. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Юралысь

ВЫНСЬӦДӦМА

Коми Республикаса Веськӧдлан котырлӧн

261 №-а шуӧмӧн 

(содтӧд)
Коми Республикаын канмуа-аспом уджъёртасян проектъяс лыддьӧг лӧсьӧдан пӦрадок

1. Тайӧ Пӧрадокыс урчитӧ Коми Республикаын канмуа-аспом уджъёртасян проектъяс лыддьӧг лӧсьӧдӧм серти (водзӧ – Лыддьӧг) Коми Республикаса олӧмӧ пӧртысь власьт органъяслысь удж котыртӧмсӧ.
2. Коми Республикаса олӧмӧ пӧртысь власьт органъяс, кутшӧмъяслы шуӧма лӧсялана отрасльын (веськӧдлан юкӧнын) координируйтны да регулируйтны уджалӧмсӧ да кутшӧмъяс кӧсйӧны пӧртны олӧмӧ канмуа-аспом уджъёртасян проектъяссӧ Коми Республикаса мутасын (водзӧ лӧсялӧмӧн – Олӧмӧ пӧртысь власьт органъяс, проект), быд во, ӧнія финансӧвӧй вося косму тӧлысь 1 лунӧдз, сетӧны Коми Республикаса экономика сӧвмӧдан министерствоӧ (водзӧ – уполномочитӧм орган) Лыддьӧгӧ проектъяс пыртӧм йылысь вӧзйӧмъяс (водзӧ – Вӧзйӧм). 
3. Вӧзйӧмӧ пырӧны татшӧм документъяс:
1) проект, кутшӧмӧс планируйтӧны олӧмӧ пӧртны локтан финансӧвӧй воын либӧ планӧвой кадколаст чӧж, Лыддьӧгӧ пыртӧм йылысь ас кӧсйӧм серти формаа заявка, кӧні тӧдчӧдӧма Олӧмӧ пӧртысь власть органлысь ним, кутшӧмлы лоас сетӧма проект олӧмӧ пӧртӧм серти уджъяссӧ (водзӧ – Проект панысь); 

2) проектлӧн паспорт, форма серти, мый вынсьӧдӧма уполномочитӧм органӧн да иналӧма уполномочитӧм органлӧн юӧртана-телекоммуникационнӧй «Ӧтуввезса» официальнӧй сайтын сійӧс вынсьӧдан лунсянь 10 уджалан лунӧн;

3) проект олӧмӧ пӧртны позянлун да коланлун подулалӧм, кутшӧмӧс лӧсьӧдӧма ас кӧсйӧм серти формаӧн.

Олӧмӧ пӧртысь власть органсянь Вӧзйӧм воан кадпасӧн лыддьыссьӧ документъяс, мыйяс индӧма тайӧ пунктын, уполномочитӧм органӧн пасъян кадпас. Олӧмӧ пӧртысь власть органсянь воӧм документъяссӧ пасйӧны налӧн воӧмсянь 2 уджалан лунӧн. 

4. Вӧзйӧм воан кадпассянь 5 уджалан лунӧн уполномочитӧм орган мӧдӧдӧ сылысь копияяссӧ: 

а) Коми Республикаса сьӧм овмӧс министерствоӧ – локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкудлӧн сьӧм тшӧт весьтӧ проектлысь финансируйтан ӧшмӧсъяс урчитны позянлун (позьтӧмлун) серти Вӧзйӧм донъялӧм могысь;

б) Коми Республикаса эмбур агентствоӧ – канмуа-аспом уджъёртасян условиеяс серти Коми Республикалысь канму эмбурса объект лӧсьӧдны, выльмӧдны либӧ уджӧдны коланлун (ковтӧмлун) серти Вӧзйӧм донъялӧм могысь.
5. Коми Республикаса сьӧм овмӧс министерство Вӧзйӧмлысь копияяс босьтан кадпассянь 15 уджалан лунӧн донъялӧ Вӧзйӧмсӧ тайӧ Пӧрадоклӧн 4 пунктса «а» пунктув серти, дасьтӧ локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкудлӧн сьӧм тшӧт весьтӧ проектлысь финансируйтан ӧшмӧсъяс урчитны позянлун (позьтӧмлун) йылысь кывкӧртӧд (водзӧ - Проектлысь финансируйтан ӧшмӧсъяс урчитны позянлун (позьтӧмлун) йылысь кывкӧртӧд) да мӧдӧдӧ индӧм кывкӧртӧдсӧ, кутшӧмӧс кырымалӧма Коми Республикаса сьӧм овмӧс министерствоса юрнуӧдысьӧн, уполномочитӧм органӧ сійӧс кырымалан лунсянь 3 уджалан лунӧн. 

Проектлысь финансируйтан ӧшмӧсъяс урчитны позянлун (позьтӧмлун) кывкӧртӧд дасьтыссьӧ критерийяс подув вылын, мыйяс вынсьӧдӧма Коми Республикаса сьӧм овмӧс министерствоӧн да иналӧма сылӧн юӧртана-телекоммуникационнӧй «Ӧтуввезса» официальнӧй сайтын найӧс вынсьӧдан лунсянь 10 уджалан лунӧн.

6. Коми Республикаса эмбур агентство Вӧзйӧмлысь копияяс босьтан кадпассянь 15 уджалан лунӧн донъялӧ Вӧзйӧмсӧ тайӧ Пӧрадоклӧн 4 пунктса «б» пунктув серти, дасьтӧ канмуа-аспом уджъёртасян условиеяс серти Коми Республикалысь канму эмбурса объект лӧсьӧдны, выльмӧдны либӧ уджӧдны коланлун (ковтӧмлун) йылысь кывкӧртӧд да мӧдӧдӧ индӧм кывкӧртӧдсӧ, кутшӧмӧс кырымалӧма Коми Республикаса эмбур агентствоса юрнуӧдысьӧн, уполномочитӧм органӧ сійӧс кырымалан лунсянь 3 уджалан лунӧн. 

Канмуа-аспом уджъёртасян условиеяс серти Коми Республикалысь канму эмбурса объект лӧсьӧдны, выльмӧдны либӧ уджӧдны коланлун (ковтӧмлун) йылысь кывкӧртӧд дасьтыссьӧ критерийяс подув вылын, мыйяс вынсьӧдӧма Коми Республикаса эмбур агентствоӧн да иналӧма сылӧн юӧртана-телекоммуникационнӧй «Ӧтуввезса» официальнӧй сайтын найӧс вынсьӧдан лунсянь 10 уджалан лунӧн.
7. Сэк, кор Вӧзйӧм инмӧ Вӧзйӧмлӧн веськӧдланторлӧн юкӧн серти Коми Республикаса олӧмӧ пӧртысь власть мукӧд органлӧн компетенцияӧ (водзӧ – Отраслевӧй компетенцияа олӧмӧ пӧртысь власть орган), уполномочитӧм орган Вӧйзӧм воан кадпассянь 5 уджалан лунӧн мӧдӧдӧ сылысь копиясӧ Отраслевӧй компетенцияа олӧмӧ пӧртысь власть органъясӧ Лыддьӧгӧ проект пыртны коланлун (ковтӧмлун) серти Вӧзйӧм донъялӧм могысь.

Отраслевӧй компетенцияа олӧмӧ пӧртысь власть орган Вӧзйӧмлысь копияяс босьтан кадпассянь 15 уджалан лунӧн донъялӧ Вӧзйӧмсӧ тайӧ Пӧрадоклӧн 6 пункт серти, дасьтӧ Лыддьӧгӧ проект пыртны коланлун (ковтӧмлун) йылысь кывкӧртӧд (водзӧ – Отраслевӧй кывкӧртӧд) да мӧдӧдӧ индӧм кывкӧртӧдсӧ, кутшӧмӧс кырымалӧма Отраслевӧй компетенцияа олӧмӧ пӧртысь власть органса юрнуӧдысьӧн, уполномочитӧм органӧ сійӧс кырымалан лунсянь 3 уджалан лунӧн.

Отраслевӧй кывкӧртӧд дасьтыссьӧ критерийяс подув вылын, мыйяс вынсьӧдӧма Отраслевӧй компетенцияа олӧмӧ пӧртысь власть органӧн да иналӧма сылӧн юӧртана-телекоммуникационнӧй «Ӧтуввезса» официальнӧй сайтын найӧс вынсьӧдан лунсянь 10 уджалан лунӧн.
8. Уполномочитӧм орган Вӧзйӧм воан кадпассянь 25 уджалан лунӧн донъялӧ Вӧзйӧмсӧ сы боксянь, лӧсялӧ-ӧ сійӧ 2020 воӧдз Коми Республика экономика да социальнӧя сӧвмӧдан стратегияын да (либӧ) шӧркост кадся да дыр кадся Коми Республика социально-экномическӧя сӧвмӧдан мукӧд стратегияын, уджтасын да концепцияын индӧм Коми Республика социально-экономическӧя сӧвмӧдан верктуйяслы, да, тайӧ Пӧрадоклӧн 5 -7 пунктъяс серти сылы сетӧм кывкӧртӧдъяссӧ тӧд вылӧ босьтӧмӧн, дасьтӧ Лыддьӧгӧ проект пыртны коланлун (ковтӧмлун) йылысь ӧтувъя кывкӧртӧд (водзӧ – Ӧтувъя кывкӧртӧд). 

9. Уполномочитӧм орган Ӧтувъя кывкӧртӧд дасьтан кадпассянь 5 уджалан лунӧн мӧдӧдӧ сылысь копиясӧ Олӧмӧ пӧртысь власть органӧ, мый сетіс Вӧзйӧмсӧ. 
10.
Воӧм Вӧзйӧмъяс серти Ӧтувъя кывкӧртӧдъяс подув вылын уполномочитӧм орган ӧнія финансӧвӧй вося ода-кора тӧлысь 15 лунӧдз дасьтӧ Лыддьӧгӧ проект пыртны коланлун (ковтӧмлун) йылысь вӧзйӧмъяс да мӧдӧдӧ найӧс Коми Республикаса сьӧм овмӧс министерствоӧ, медым водзӧ сетны Локтан финансӧвӧӥ во да планӧвӧй кадколаст кежлӧ сьӧмкудса проектировкаяс серти Веськӧдлан котырлӧн комиссияын видлалӧм могысь. Лыддьӧгӧ проект (проектъяс) пыртӧм йылысь вӧзйӧмъяскӧд ӧттшӧтш уполномочитӧм орган мӧдӧдӧ Коми Республикаса сьӧм овмӧс министерствоӧ Вӧзйӧмъяс серти, мыйяс воисны уполномочитӧм органӧ, Ӧтувъя кывкӧртӧдъяслысь копияяссӧ.
Лыддьӧгӧ проект пыртны ковтӧмлун йылысь ӧтувъя кывкӧртӧд да Лыддьӧгӧ проект (проектъяс) пыртны ковтӧмлун йылысь вӧзйӧмъяс примитсьӧны, кор эм татшӧм подувъясысь кӧть ӧтиыс:

Вӧзйӧм оз лӧсяв 2020 воӧдз Коми Республика экономика да социальнӧя сӧвмӧдан стратегияын да (либӧ) шӧркост кадся да дыр кадся Коми Республика социально-экномическӧя сӧвмӧдан мукӧд стратегияын, уджтасын да концепцияын индӧм Коми Республика социально-экономическӧя сӧвмӧдан верктуйяслы;
эм локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкудлӧн сьӧм тшӧт весьтӧ проектлысь финансируйтан ӧшмӧсъяс урчитны позьтӧмлун йылысь кывкӧртӧд;

эм канмуа-аспом уджъёртасян условиеяс серти Коми Республикалӧн канму эмбурса объект лӧсьӧдны, выльмӧдны либӧ уджӧдны ковтӧмлун йылысь кывкӧртӧд;
эм Лыддьӧгӧ проект пыртны ковтӧмлун йылысь отраслевӧй кывкӧртӧд. 

11. Медым могмӧдны локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд весьтӧ (водзӧ – республиканксӧй сьӧмкуд) Лыддьӧгӧ пыртны вӧзъяна проектъяс финансируйтӧм йылысь юалӧмъяс бырӧдігӧн Коми Республикаса канму власьт органъяслысь, Коми Республикаса канму органъяслысь сӧгласуйтчӧмӧн уджалӧмсӧ, Сьӧмкуд комиссия видлалӧ Лыддьӧгӧ проект (проектъяс) пыртны коланлун (ковтӧмлун) йылысь вӧзйӧмъяссӧ пӧрадок серти да кадколастӧ, мыйяс урчитӧма Локтан финансӧвӧӥ во да планӧвӧй кадколаст кежлӧ сьӧмкудса проектировкаяс серти Веськӧдлан котырлӧн комиссия йылысь Коми Республикаса Веськӧдлан котырлӧн 2007 во сора тӧлысь 27 лунся 172 №-а шуӧмӧн вынсьӧдӧм положениелӧн 6-8 пунктъясӧн (2 №-а содтӧд). 
Лыддьӧгӧ проект (проектъяс) пыртны коланлун (ковтӧмлун) йылысь вӧзйӧмъяс видлалӧмлӧн бӧртасъяс серти Сьӧмкуд комиссия быд проект серти, мый сетӧма сылы видлалӧм вылӧ, примитӧ помшуӧм либӧ рекомендуйтны проект пыртны Лыддьӧгӧ, либӧ вештыны сійӧс (водзӧ – Сьӧмкуд комиссиялӧн помшуӧм). 
Лыддьӧгӧ проект пыртан вӧзйӧмсӧ вештыны рекомендуйтӧм йылысь помшуӧм примитан подулӧн лоӧ Лыддьӧгӧ проект пыртны ковтӧмлун йылысь ӧтувъя кывкӧртӧдлӧн да Лыддьӧгӧ проект (проектъяс) пыртны ковтӧмлун йылысь вӧзйӧмлӧн эмлун.

Сьӧмкуд комиссиялысь помшуӧмсӧ оформитӧны сёрнигижӧдӧн, кутшӧмӧс Сьӧмкуд комиссия заседание нуӧдан лунсянь 3 уджалан лунысь оз сёрджык мӧдӧдӧ Коми Республикаса сьӧм овмӧс министерствоӧ. Коми Республикаса сьӧм овмӧс министерство сёрнигижӧд босьтан лунсянь 5 уджалан лунӧн мӧдӧдӧ сійӧс уполномочитӧм органӧ. 

12. Уполномочитӧм орган Сьӧмкуд комиссиялӧн сёрнигижӧд подув вылын 10 уджалан лунӧн, Сьӧмкуд комиссиялысь сёрнигижӧд босьтан лунсянь лыддьӧмӧн, мӧдӧдӧ Сьӧмкуд комиссиялӧн помшуӧмысь выписка Олӧмӧ пӧртысь власть органъясӧ, а сідзжӧ урчитӧм пӧрадок серти дасьтӧ Лыддьӧг вынсьӧдӧм йылысь Коми Республикаса Веськӧдлан котырса помшуӧм бала.  Лыддьӧг бала оформитсьӧ Коми Республикаса Веськӧдлан котырса помшуӧм бала дорӧ содтӧдӧн тайӧ Пӧрадок дорӧ содтӧдын индӧм форма серти.

13. Лыддьӧгсӧ колӧ вынсьӧдны быд во. Та дырйи проектъяс, кутшӧмъясӧс пыртӧма Лыддьӧгӧ ӧнія финансӧвӧй воводзвывса воын либӧ водзджык кадколастӧ, колӧ пыртны ӧнія финансӧвӧй воын вынсьӧдӧм Лыддьӧгӧ сэк, кор локтан финансӧвӧй воын либӧ планӧвӧй кадколастӧ найӧс водзӧ кутасны пӧртны олӧмӧ. Татшӧм проектъяс серти юӧр ӧніяӧдӧм могысь Коми Республикаса олӧмӧ пӧртысь власть органъяс, мыйяс лоӧны Проект панысьясӧн, мӧдӧдӧны уполномочитӧм органӧ ӧнія фнансӧвӧй вося ода-кора тӧлысь 1 лунӧдз проектлысь выльмӧдӧм паспортсӧ форма серти, мый индӧма тайӧ Пӧрадоклӧн 3 пунктса 2 пунктулын. Выльмӧдӧм паспортын индӧм юӧр серти Лыддьӧг вынсьӧдӧм йылысь Коми Республикаса Веськӧдлан котырса помшуӧм бала дасьтігӧн уполномочитӧм орган ӧніяӧдӧ проект серти лӧсялана юӧрсӧ. Сэк, кор проектсӧ пӧртӧма олӧмӧ (дугдӧма пӧртны олӧмӧ), сійӧс оз ков пыртны Лыддьӧгӧ. 

